
kya u labiyan ku sikatahekal nu deku

kabaliyusan ayda demiad a hicaen musakawaw la’cus hen aca a tahkal,
| katibahawan nu tatukian sa, a mihica tu sa ci baki sakamu sa i tamiyan,
“matineng haw kamu kya i labian muculal ku deku sa palita 1 tamiyan?”
lingaling sa ku tangah niyam maliyuh a patukil tu nipalitaan ni baki, tuwa
sakamu hantu ni baki kami tu nikaydaan lalekalan nu kungku.

inaayaw i kasumamadan sa, idaw kya cacayay a deku patiyam a
misiwbay tu sapakulit sapicengel a tuudtuudan, i tawya a demiad sa, culal sa
kya tataytayay a ayam taynien i nipipatiyaman, makaadih tu mapacayitay a
sasing nu tuluk bangcal sa melawan nida, kyu milunguc tuya tawki nu deku
apakulit kaku saca cengelen ku udip aku haw sa, siduma hamin han ku
canacanan a kulitan a pakulit sa, maydih ci nida a mala u sabeliyangay
sabangcalay a ayam ku nasaan.

uyda hantu ya makasicay misiwbayay a tawki nu deku, simsim sa
kayadah ninasapakulit kalibutan sa mulaliwngiw ku balucu’, hani
pipalawpes saan tu tuki aku matalaw a masipun, kyu sipacamul hantu amin
kya zayliw nu cacengelan misakaku a pakulit tiya ayaman. siduma han nida

a misalama caykatenes mamin satu, u tangah atu udip niya labang mamin tu

mala u lumeni’ay ku banuh. ya mapakulitay a nicengelan a ayam makadih tu
nikahida sa, mapatay a malinges macudah a micaculi, kuatudi tu siwacah ku
cithek maynah tiya tawkian nu deku, “akak! akak sa! mamipatay haw sa!”
tumahida sa, ya mamin a mala u lumeni’ay ku banuh nu udip a ayam
sa, kakayda satu sipangangan han nu tademaw u ‘““akak han”, tahmahini sa
ya macengelay ku banuh a ayam sa malinges henay, sanisani sa ku
nikatatuwa maynah ‘“akak! sa”, kahinian nu kawaw sa ya makasicay a deku,
tucila a demiad sa edepen nida ku panan nu nipatiyam, matalaw a
sikalitemuh i dadan niya akak, sisa i nudikudan u labi satu ku sakatahkal nu

deku caay kaadih i demidemiad musaungay.

